
Hnignun
Með Close to the Edge náði hljómsveitin hápunkti. Skömmu 

síðar gaf hún út þrefalda hljómleikaplötu, Yessongs, sem seldist 
mjög vel. Hljómsveitin hafði nú náö miklum vinsældum í Banda- 
ríkjunum og ferðaðist þar víöa. En brátt fóru að koma í ljós ýmis 
merki þess að hljómsveitin væri á niðurleið. 1973 kom út risa- 
verkið Tales from Topographic Oceans sem var eitt tónverk og 
náði yfir fjórar plötuhliöar. Viðtökur voru misjafnar, mönnum 
þótti sem hljómsveitin hefði fengið stórmennskubrjálæði. 
Viðfangsefnið var óskiljanlegt flestum öðrum en meðlimum 
hljómsveitarinnar, þarna virtist hippaheimspekin ná upp í 
óskiljanlegar hæðir. En tónlistin hélt fyrri glæsileik og grandör.

Nokkru áður en Tales from Topographic Oceans var gerö yfir- 
gaf Bill Bruford trommuleikari hljómsveitina og í hans stað kom 
Alan White sem áður hafði leikið með John Lennon í Plastic Ono 
Band. Eftir gerð fyrrnefndrar plötu yfirgaf svo Rick Wakeman 
Yes og hóf sólóferil. Hann hafði reyndar hafið hann áður en hann 
yfirgaf hljómsveitina með verki sínu um eiginkonur Hinriks

Ein af vinsælustu hljómsveitum Breta á árunum fyrir 1976 var 
hljómsveitin Yes. Yfirdrifin og ofurskreytt tónlist hennar öðlaðist 
miklar vinsældir á árunum eftir 1970. Það voru þeir Jon Anderson 
söngvari og Chris Squire bassaleikari sem stofnuðu hljómsveit- 
ina áriö 1968 ásamt Peter Banks gítarleikara, Tony Kaye hljóm- 
borðsleikara og Bill Bruford trommuleikara. Hljómsveitin hljóð- 
ritaði þannig skipuð tvær LP-plötur, Yes og Time and a Word. 
Báðar voru þær fremur misheppnaðar.

1971 hætti Banks gítarleikari og í staö hans kom Steve Howe. 
Hann var mun betri gítarleikari en Banks og átti stóran þátt í 
framförunum sem urðu með næstu plötu, The Yes Album. 
Skömmu eftir að gerð þeirrar plötu lauk yfirgaf Tony Kaye 
hljómsveitina og í staö hans kom hinn frægi Rick Wakeman sem 
áður hafði spilað með Strawbs. í þeirri mynd varð hljómsveitin 
önnur aðalsveit tæknirokksins, sem byggðist á færni einstakra 
hljómlistarmanna. Hin var Emerson Lake and Palmer.

Með Wakeman innanborös hljóðritaði hljómsveitin plötuna 
Close to the Edge sem margir telja bestu plötu hljómsveitar- 
innar. Hún inniheldur aðeins þrjú lög, eitt sem tekur yfir heila 
síðu og tvö á hinni síðunni. Umslagið var skreytt mynd eftir 
Roger Dean, í þeim ævintýra-hippa-Tolkien stíl sem fylgjendur 
hljómsveitarinnar dáðu. Tónlistin var fjarræn og ójarðnesk, 
textarnir óskiljanlegir. Fyrir sumum var þetta hápunktur rokk- 
tónlistar fram að þessu og hljómsveitin og einstakir meðlimir 
hennar urðu efstir í vinsældakosningum bresku tónlistarstór- 
blaðanna ár eftir ár.

VIII. Hann sendi síðan frá sér verkið Journey to the Center of the 
Earth, rokksinfóníu um ferð nokkurra manna neðanjarðar, 
gerða eftir sögu Jules Verne. Á meðan leitaði Yes að nýjum 
hljómborðsleikara og að lokum var Svisslendingurinn Patrick 
Moraz ráðinn. Hann stóð þó stutt við, spilaði aðeins á hinni hálf- 
misheppnuðu plötu Relayer.

Eftir þetta hnignaði hljómsveitinni stórlega, eins og flestum 
öörum hljómsveitum frá því um 1970. Árin fyrir 1976 voru tón- 
listarleg eyðimörk. Wakeman kom öllum á óvart til liðs við 
hljómsveitina við gerð plötunnar Going for the One, en áður höfðu 
allir hinir meðlimirnir gert sólóplötur, vægast sagt mjög mis- 
jafnar að gæöum. Eftir gerð Going for the One leystist hljóm- 
sveitin upp, Jon Anderson og Steve Howe hættu og dauðinn virtist 
liggja fyrir henni. Þá komu, öllum á óvart, tveir liösmenn hljóm- 
sveitarinnar Buggles til sögunnar. Annar þeirra var hinn frægi 
Trevor Horn, sem reyndar var ekki svo frægur þá. Með þessum 
tveimur gerði hljómsveitin LP-plötu sem þótti misheppnuö. 
Mönnum þótti nú sýnt að veröldin væri loks laus við þennan 
afgamla draug, en það var nú eitthvað annað.

Endurnýjun lífdaga

Nú, sem ég sit hér og pikka þetta niður á ritvél, þá hljómar í út- 
varpinu lagið Owner of a Lonely Heart. Þetta lag kom út í fyrra, 
á því herrans ári 1983, 15 árum eftir að hljómsveitin var stofnuð. 
Jon Anderson er aftur genginn til liðs við hljómsveitina, en ásamt 
honum eru nú í hljómsveitinni þeir Chris Squire, Trevor Rabin 
gítarleikari, Alan White og Tony Kaye, hinn upprunalegi hljóm- 
borðsleikari. Fyrrnefnt lag er vinsælasta lag hljómsveitarinnar 
frá upphafi, náði meira að segja fyrsta sætinu á bandaríska vin- 
sældalistanum. Það er Trevor Horn sem stjórnar upptökum á 
laginu og LP-plötunni sem fylgdi í kjölfarið. Owner of a Lonely 
Heart er eina góða lagiö á þeirri plötu, hitt eru allt gamlar Yes- 
klisjur. Okkur er þó hlíft við 20 mínútna löngum lögum í þetta 
skiptið. Líklega má búast við fleiri plötum frá Yes eftir þennan 
góða árangur, þótt ekkert hafi heyrst um þaö enn.

Endurnýjaðar vinsældir Yes eru dæmigerðar fyrir þá 
íhaldssemi sem nú virðist ráöa ríkjum á tónlistarmarkaðnum eftir 
að nýbylgjusprengingin hefur fjarað út að mestu. Vonandi 
stendur það ástand ekki lengi.

